
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 103, TË PARTISË SOCIALDEMOKRATIKE PËR KUNDËRSHTIMIN E VENDIMIT NR. 53/1 DATË 12.05.2011 TE KZAZ NR 6  “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KËSHILLIT TË KOMUNËS LIS QARKU DIBËR”.

Komisioni Qendror i Zgjedhjeve në mbledhjen e datës 01.06.2011, me pjesëmarrjen e:
Arben           RISTANI 
Kryetar

Dëshira 
SUBASHI   
Zv/kryetare

Artan 

LAZAJ

Anëtar

Hysen 
OSMANAJ
Anëtar

Klement 
ZGURI
Anëtar

Pandeli         Varfi            Anëtar

Vera 

SHTJEFNI
Anëtare
Shqyrtoi çështjen me 

KËRKUES:
Partia Socialdemokratike, në mungesë.  

PALË E INTERESUAR:
Partia Demokratike, përfaqësuar nga z. Niazi Kosovrasti.

OBJEKT:       
Për shqyrtimin e kërkesës ankimore nr. 103, të Partisë Socialdemokratike, për kundërshtimin e vendimit nr. 53/1 datë 12.05.2011 të KZA-së nr. 6, “Për miratimin e Tabelës Përmbledhëse të Rezultatit për zgjedhjen e këshillit të Komunës Lis, Qarku Dibër”. 
BAZË LIGJORE: 
Neni 21, pika 1, dhe nenet 133 e vijues, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”, Vendimit nr.8 datë 22.07.2009 të Kolegjit Zgjedhor .
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,
VËREN

Me shkresën nr. 4307 prot., datë 14.05.2011, drejtuar Komisionit Qendror të Zgjedhjeve, Partia Socialdemokratike, ka paraqitur kërkesën ankimore me Nr. 103 Regj, me objekt:

 • Kundërshtimin e vendimit nr. 53/1 datë 12.05.2011të KZAZ–së nr. 6, “Për miratimin e Tabelës Përmbledhëse të Rezultatit për zgjedhjen e këshillit të Komunës Lis, Qarku Dibër”. 

• Rinumërimin dhe rivlerësimin e votave për QV nr. 1005, 1006, 1007, 1008 dhe 1009.
Komisioni Qendror i Zgjedhjeve  në mbledhjen e datës 01.06.2011 verifikoi pjesëmarrjen e palës ankuese dhe konstatoi se ajo nuk ishte paraqitur, megjithëse KQZ kishte bërë shpalljen  e datës dhe orës për shqyrtimin e çeshtjes në seancë publike, në përputhje me nenin 131 të Kodit Zgjedhor. Në këto kushte KQZ vendosi zhvillimin e seancës në mungesë të palës ankuese, mbështetur në nenin 135/4 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 

KQZ, mori në shqyrtim kërkesën e paraqitur nga: Partia Demokratike e Shqipërisë, të depozituar në Komisionin Qendror të Zgjedhjeve për të marrë pjesë në shqyrtimin e ankimit administrativ të kërkesës ankimore nr.136, si palë  të interesuar dhe pasi i çmoi këtë kërkesë në përputhje me nenin 133,  pika 1, 2 dhe 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, vendosi pranimin e saqj si palë të interesuar në këtë proces.

Komisioni Qendror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës, 01.06.2011, ora 11:00, zhvilloi shqyrtimin administrativ të kërkesës ankimore nr. 103 me nr. 4307 prot, datë 14.05.2011, sipas objektit të sipërcituar.
Pala ankuese në kërkesën ankimore ngre pretendimin se: 
Vendimit nr. 53/1 datë 12.05.2011të KZAZ–së nr. 6 “Për miratimin e Tabelës Përmbledhëse të Rezultatit për zgjedhjet e kryetarit të Komunës Lis, Qarku Dibër:
    •   Ka dalë në kundërshtim me ligjin zgjedhor.
    •  Gjatë procesit të numërimit të votave në KZAZ-në nr. 6, është konstatuar mospaqyrim i saktë i votave për partinë Socialdemokrate në QV nr. 1005, 1006, 1007, 1008 dhe 1009 të KZAZ-së nr.  6, duke ndikuar nw rezultatin pwrfundimtar. 
    •  Numri i votave të pasqyruara në monotor,  nuk përputhet me numrin e votave  të shënuara në procesverbalet përkatëse, mbi të cilat u hartua Tabela Përmbledhëse e Rezultateve për zgjedhjet e kryetarit të Komunës Lis, Qarku Dibër.
Në këto kushte kërkohet që të merren në cilësinë e provave:
                 1. Vendimit nr. 53/1 datë 12.05.2011 të KZAZ-së nr. 6, “Për miratimin e Tabelës Përmbledhëse të Rezultatit për zgjedhjen e këshillit të Komunës Lis, Qarku Dibër”. 
2. Tabela Përmbledhëse e Rezultateve për Këshillin e Komunës Lis.
3. Tabelat e Rezultateve për QV-të nr. 1005, 1006, 1007, 1008, 1009, 1010 dhe 1011 të Këshillit të Komunës Lis.
Pala e interesuar, Partia Demokratike nuk parashtroi prapësime, duke e lënë zgjidhjen e kësaj kërkese ankimore në vlerësim të Komisionit Qendror të Zgjedhjeve.

Në lidhje me pretendimin e ngritur prej palës ankimuese KQZ, pasi administroi, kqyri dhe vlerësoi provat dhe rrethanat e çështjes gjykon se vendimarrja e KZAZ-së nr. 6 “Për miratimin e Tabelës Përmbledhëse të Rezultatit për zgjedhjen e këshillit të Komunës Lis, Qarku Dibër”, ka qënë e drejtë dhe është marrë në përputhje me  nenet 116-119 të Kodit Zgjedhor. Pra, jemi në kushtet kur vendimi për miratimin e tabelës përmbledhëse të rezultatit për zgjedhjen e këshillit të komunës Lis, është marrë me 5 vota pro dhe sipas të gjitha procedurave të përcaktuara në nenet e sipërcituara.
KQZ-ja, gjatë shqyrtimit administrativ refuzoi kërkesën e bërë nga një prej anëtarëve të saj, për të administruar filmimet e kamerave të GNV-ve, sepse vlerësoi se prova e kërkuar nuk shërben për të vërtetuar faktet e pretenduara.
Bazuar në  nenin 138 të Kodit Zgjedhor, kërkesa për rinumërimin dhe rivlerësimin e votave  në QV nr. 1005, 1006, 1007, 1008, 1009, 1010 dhe 1011 të KZAZ-së nr. 6  duhet të mbështetet në prova të cilat pasqyrojnë se gjatë procesit të numërimit dhe vlerësimit të votave sipas përcaktimeve të nenit 116 dhe119 të Kodit Zgjedhor ka patur shkelje të konstatuara për numërim jo të saktë të votave për çdo subjekt zgjedhor, ose gjatë vlerësimit të votave ka patur kundërshtim nga ndonjë prej anëtarëve të grupeve të numërimit apo vëzhguesve të subjekteve zgjedhore.
Po sipas procedurave të përcaktuara në nenin 116, pika 6 dhe 118 të Kodit Zgjedhor, këto kontestime duhet të pasqyrohen në dokumentacionin zgjedhor si kundër është Procesverbali i Konstatimit dhe Libri i Protokolit të mbledhjeve të KZAZ-së. Nga verifikimi i dokumentacionit zgjedhor të administruar në cilësinë e provës gjatë  hetimit administrativ, rezultoi se Tabela Përmbledhëse e Rezultateve për kandidatët për Këshill të Komunës Lis, është e nënshkruar nga pesë komisionërët e KZAZ–së nr. 6 si dhe vendimi nr. 53/1 datë 12.05.2011 është miratuar me shumicë. 
Nga verifikimi i dokumentacionit të mësipërm rezulton se, asnjë nga pretendimet e ngritura prej palës ankuese nuk gjen pasqyrim dhe se nuk ekzistojnë prova, apo shkaqe të mjaftueshme të konstatuara në dokumentacionin zgjedhor, që të shërbejë si indicje për të thelluar hetimin administrativ në kërkimin e provave të tjera siç mund të jetë edhe rimunërimi dhe rivlerësimi i votave.
Për sa më sipër, Komisioni Qendror i Zgjedhjeve, çmon se kërkesa ankimore nr.103 regj, e depozituar nga Partia Socialdemokratike, është e pabazuar në prova dhe në ligj.
PËR KËTO ARSYE

Mbështetur në nenin 21, pika 1 dhe 17, neni 116, pika 6, neni 118, neni 119, nenet 132 e vijues, neni 143, pika 1, germa b, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
V E N D 0 S I:

1. Rrëzimin e kërkesës ankimore nr. 103, të paraqitur nga Partia Socialdemokrate.
2. Lënien në fuqi të vendimit të vendimit nr. 53/1 datë 12.05.2011 të KZAZ-së nr. 6, Qarku Dibër.
3. Ky vendim hyn në fuqi menjëherë.
4.
Kundër këtij vendimi, mund të bëhet ankim në Kolegjin  Zgjedhor Tiranë, brenda  pesë ditëve nga shpallja e tij.
Arben          RISTANI 
Kryetar

Dëshira 
SUBASHI   
Zv/kryetare

Artan           LAZAJ        Anëtar

Hysen 
OSMANAJ
Anëtar

Klement 
ZGURI
Anëtar

Pandeli        Varfi          Anëtar

Vera 

SHTJEFNI
 Anëtare
� EMBED MSPhotoEd.3  ���








[image: image3.jpg]


                            Nr.  800 i Vendimit
         Data 01.06.2011 e Vendimit       Ora 11:00 e Vendimit

                                  Për shqyrtimin e kërkesës ankimore nr.103, të Partisë Socialdemokratike, për kundërshtimin e vendimit nr. 53/1 datë 12.05.2011 të KZA-së nr. 6, “Për miratimin e Tabelës                                                                                            Përmbledhëse të Rezultatit për zgjedhjen e këshillit të Komunës Lis, Qarku Dibër”.

